
SETGHA BIEX TAQDI

Bhalma fil-belt ta’ Kafarnahum kien hemm ferh kbir ghax Gesu zar lil dik il-belt, ha
tifrah illum il-komunita parrokkjali tan-Nadur ghaliex sacerdot ta’ Kristu, li jaghmel
prezenti lil Kristu llum, dahal uffi¢jalment fostkom. Dan ghandu jkun il-motiv tal-
ferh u tal-festa li geghdin naghmlu, ghax il-Mulej rega’ gie jzurna fil-persuna ta’ hija
fis-sacerdozju Dun Jimmy Xerri.

Jien immeditajt ftit fug dan il-vangelu li thabbrilna u nara li hemm certi ideat illi
jistghu jdawluna, ghaziz hija Dun Jimmy, f’din l-okkazjoni tal-bidu tal-ministeru
tieghek bhala raghaj tal-Knisja prezenti fin-Nadur.

Kafarnahum: il-belt ta’ Gesu

L-ewwel nett ahna nafu li Gesi ma kienx minn Kafarnahum. Gesl gie minn
Nazareth, imma mbaghad San Mattew jghidilna li Kafarnahum saret il-belt tieghu.
Mela Gesl, ghalkemm mhux minn Kafarnahum, ladarba I-ministeru tieghu poggieh
f’dik il-belt, huwa sar wiehed minnhom, dahal fil-kultura ta’ dik il-belt u sar sieheb
maghhom.

Ghaziz Dun Jimmy, l-origni tieghek m’hijiex min-Nadur, imma I-ministeru li jiena
fdajtlek poggiek f’dan ir-rahal, u jiena perswaz li inti diga sirt wiehed minnhom. Inti
tifhem 1i trid tinkarna lilek innifsek fin-Nadur, inti tifhem li trid togghod in-Nadur
halli tkun grib ta’ din il-merhla u halli tifrah u tibki maghhom. Il-belt ta’ Kafarnahum
kienet belt partikulari minhabba li kienet f’salib it-toroq ta’ hafna nies gejjin minn
hawn u minn hemm. Kienet belt li kellha kultura mzewqa: kien hemm diversitajiet fi
hdanha. Kien hemm pluralita ta’ hidmiet u ta’ mentalitajiet, u Gest inkarna ruhu
f’din il-belt.

Jiena nara fin-Nadur xebh ma’ Kafarnahum: mhux biss meta tikkunsidra r-realta
taghkom kif inhi llum, meta hawn diversi membri li gejjin minn postijiet diversi u li 1-
provenjenza taghhom hija varja, imma meta tikkunsidra li din il-parro¢c¢a hija wahda
mill-aktar li — minhabba hutna l-emigranti — ghandha rabtiet ma’ kulturi, stili ta’ hajja
u mentalitajiet differenti. U allura din hija karatteristika ohra li jiena nara
f’Kafarnahum u anki fin-Nadur, li fiha trid tikkwalifika l-appostolat u I-ministeru
tieghek.

Id-dar ta’ Pietru f’Kafarnahum

Imbaghad intom tafu li f’Kafarnahum kien hemm id-dar ta’ Pietru, li mbaghad saret
domus ecclesie — dar-knisja. Ghaziz Dun Jimmy, ma stajtx tigi f’parroc¢ca isbah minn
din tan-Nadur biex issib mhux biss id-dar ta’ Pietru imma d-dar ta’ Pietru u Pawlu, u
dan jimpenjak biex fil-ministeru tieghek, f’kollobarazzjoni mas-sacerdoti u mal-laj¢i,
inti tittrasforma din id-dar ta’ Pietru u ta’ Pawlu fi Knisja (ecclesia), komunita ta’
Kristu.



I¢-¢enturjun ta’ Kafarnahum

Gheziez tieghi, jiena nara element iehor fil-vangelu li jdawwal il-ministeru tal-
arcipriet taghkom. Kristu kien disponibbli, kellu I-hin, stajt tersaq ghandu x’hin ridt,
kien jispira fiducja, tant illi jmur quddiemu wiehed ¢enturjun u jghidlu: “Fid-dar
ghandi gaddej li huwa mixhut, miflug u batut”.

Ghaziz Dun Jimmy, jiena nara u nisma’ f’din il-komunita diversi li jistghu jersqu
ghandek u jghidulek: “Arcipriet, fid-dar ghandna min huwa miflug, ghandna min
huwa mixhut u min huwa batut”. M’iniex nghid biss ghal dawk li ghandhom il-morda
fid-dar, u allura jsofru tbatija fizika, u li minn dawn hawn numru mhux zghir; ghax kif
qgalli I-Arcipriet hawn iktar minn mija li s-sacerdoti jgarbnuhom fid-dar! Imma jien
ged nghid li hemm mard iehor, hemm xi haga ohra li ged tifleg lid-dar u lill-familji ta’
dan il-poplu. Hawn min ged jghidlek: “Ejja d-dar, ghax ghandna min huwa miflug
bil-pizijiet tal-hajja”, “Ejja d-dar, ghax ghandna min huwa mixhut taht it-taghbija
morali tal-hajja”, “Ejja d-dar taghna, ghaliex hawn min huwa mghobbi b’mard
psikologiku, ghax huwa nieqes mill-imhabba™.

Ghaziz Arcipriet, jiena nawguralek li bhal Kristu lilek ikunu jistghu jilhquk, li inti
tkun disponibbli, li jkollok il-hin, li jkollok is-sabar u li inti tkun ta’ dawn in-nies.
Ghalhekk il-Mulej sejhilna, u jalla inti tkun ta’ dan il-poplu u li huma ma jsibuhiex bi
tqila, la biex isibuk, la biex ikellmuk u langas biex jifthu galbhom mieghek.

U min-naha tieghek, ghaziz Jimmy, jiena nistenna dik it-twegiba li ta Gesu lic¢-
centurjun. Jiena naf li inti dan diga ghamiltu u ser tkompli taghmlu billi tkun vicin ta’
dawn il-familji, billi inti Zzurhom fid-dar u fil-familja taghhom, halli hemmhekk inti
wkoll b’xi mod tghinhom itaffu t-tbatija.

“Id-dar ghandi qaddej marid”

Innutaw li min mar jghid lil Kristu: “Id-dar ghandi qaddej marid”, ma kienx Lhudi,
ma kienx wiehed li jiffrekwenta t-Tempju. Kien ¢enturjun, Ruman, pagan, wiehed
imbieghed mill-komunita, wiehed minn dawk li kienu jahkmu, u allura xejn ma kien
gustuz ghal-Lhud. Kien midneb, ghax kien impur. U allura anki ghalik, f’din I-
apertura li ghandu jkollok u li ghandu jkollna ahna bhala rghajja lejn kull bniedem,
mhux biss dawk li huma tal-qrib jew tal-qalba imma anki dawk li bhac¢-¢enturjun, ghal
xi raguni jew ohra, forsi huma ’l boghod, biex ma nghidx ingatghu mill-komunita,
dawk ukoll ghandhom d-dritt li jiksbu I-fejqan.

“Ghid biss kelma wahda u 1-qaddej ifiq”

B’liema medic¢ina sejjer tfejjaq? Ir-risposta jaghtihielek ic¢-centurjun li lill-Mulej
qallu: “Sinjur, ma jisthoqqlix li tidhol fid-dar tieghi, izda ghid biss kelma... Ghid din
il-kelma tieghek, u l-kelma tieghek ghandha gawwa li tfejjag”. U dan huwa
importanti, biex ma nghidx essenzjali, ghall-ministeru tieghek u taghna bhala rghajja:
li ahna nxandru 1-Kelma, li ahna nwasslulkom il-Kelma ta’ Alla, kif spjegajtlek fid-
digriet tal-hatra tieghek li nqralek illum, u kif qal Pawlu lil Timotju: “f’hinha u barra
minn hinha”. Uza I-Kelma ta’ Alla biex taghmel kuragg, biex tqajjem lil dan il-poplu
u jekk hemm bzonn tikkoregih. Hawn gieghda 1-medicina: li inti tapplika hajtek biex
ixxandar il-Kelma u biex tghallem f’isem Kristu lill-bniedem tal-lum.

Imbaghad ic¢-¢enturjun lil Kristu, f’dik il-parabbola li rrakkontalu, qallu: “Jiena
naghraf is-setgha tieghek”. U jiena nghidlek li anki din il-Knisja prezenti hawn



taghraf is-setgha li ghandek, mhux is-setgha tad-dinja imma s-setgha li gejja mill-
ministeru u mill-ordianzzjoni presbiterali teighek, 1i gejja mill-uffi¢¢ju 1li 1-Knisja
gieghda tafdalek. Uza din is-setgha mhux biex tahkem imma biex taqdi iktar u biex
tghinhom halli jfiqu.

Jiena perswaz li l-arcipriet taghkom ma kellux bzonn din ir-riflessjoni li gieghed
naghmel, imma anki intom harsu lejh b’dawn l-ghajnejn. Dan huwa I-arcipriet
taghkom, illi bhal Kristu lest li jigi ghandkom, lest illi bil-kelma tieghu jghinkom halli
tfiqu u biex tiksbu s-sahha, mhux biss is-sahha fizika imma s-sahha morali u spiritwali
taghkom.

Dawn huma I-ftit hsibijiet li xtaqt nagsam mieghek, imdawwal mill-vangelu li
thabbrilna llum. L-istudjuzi jghidulna li b’dan il-miraklu bdiet l-evangelizzazzjoni
barra mic-¢irku ta’ gewwa tal-Lhud. Jiena nawguralek li b’din il-Quddiesa u b’din it-
talba li ged naghmlu llejla, imsahhah mill-ghajnuna u l-patrocinju tal-Patruni ta’ din
il-komunita, 1-Appostli Pietru u Pawlu, inti ssib iktar kollaboraturi li jghinuk twettaq
din il-hidma ta’ evangelizzazzjoni gdida, halli lkoll nifirhu bil-fejgan li jaghtina
Kristu.



